
IN TAJCUILOLAMATZIN TEN
QUITAJCUILOHUILIJ IN

TATITANIL SAN PABLO PARA
IN TANELTOCANI DE CRISTO
TEN CALYETOCQUE CAMPA

PUEBLO DE COLOSAS

Desde ne pueblo Roma campa preso Pablo
quintajcuilohuilia in tocnihuan taneltocani campa
pueblo Colosas

1-2 Nejuatzin ni Pablo niitatatitanil de Jesu-
cristo porin ijcon quimonequiltij Totajtzin Dios.
Huan nican iixpan in tocniu Timoteo namechta-
jcuilohuilia namejuan ten nancalyetocque campa
pueblo Colosas, porin namejuan nanpoutinemij
ihuan Totajtzin Dios huan nantacuautamatinemij
ihuan Totecotzin Cristo. Huan Xicpixtinemican
ne teicnelilis huan ne yolsehuilis ten hualeutoc
inahuac Totajtzin Dios.

Pablo quitajtanilia Totajtzin Dios que ma quin-
maca in taneltocani den ne tamachilis den Yecti-
catzin Espiritu

3 Huan tejuan timotatatautiliaj ihuan Dios ica
por namejuan huan nachipa tictasojcamachiliaj
Dios ica por namejuan. Huan Totajtzin
Dios Yejuatzin ne Itajtzin de Totecotzin
Jesucristo. 4 Huan tejuan tictasojcamachiliaj
Dios porin tictecaquiliaj de queniu hueyixtoc
namotacuautamatilis tech in Cristo Jesus. Huan

no tictecaquiliaj de queniu nanquintasojtatinemij
nochine yolchipauque taneltocani ten poutinemij
ihuan Totajtzin Dios. 5> Huan nantetasojtatinemij
porin  nanquiyolicachixtocque ica  hueyi
tacuautamatilis que nanquipiasque ne tetayocolil
ten Dios namechpixtolijtoc ya nepa eluiyactzinco
para ica namechtamajxitilis. Huan namejuan
nanquiyolicachixtocque que nanquipiasque ne
nemactil inahuactzinco Dios porin nanquicacque
ya huan nanmoaxcatilijgue ne melahuac
Tajtoltzin de Dios ten cualcui ne nemaquixtilis.

6 Huan nijin Tajtoltzin de Dios namechno-
jnotzque ya ijcon queme quinnojnotztihuitze tech
nochi in senmanahuac. Huan miacque quinelto-
cacque in Tajtoltzin de Dios. Huan nohuiyampa in
Tajtoltzin de Dios quintaneltoctia huan quinmiac-
tilia in taneltocani. Huan ijcon mochiutoc campa
namejuan desde ne tonal cuac namechcaquilti-
jque den teicnelilis de Dios. Huan namejuan nan-
quiselijque ne teicnelilis de Dios huan ijcon nan-
moa]smamatlltl]que que melau yejua iteicnelilis
de Dios. 7 Huan nijin teicnelilis de Dios namech-
machtijca ya totasojicniu Epafras ten yejua no
tohuan sen tequititinemi. Huan ne Epafras yejua
se yec tequitique de Cristo para namechpalehuis
namejuan. & Huan ne Epafras techtapohuico de
namejuan de queniu nantetasojtatinemij ica ne
chicahualis den Yecticatzin Espiritu.

91Ica ya nojon tejuan desde ne tonal cuac ticte-
caquilijque de namotetasojtalis huan de namo-
tacuautamatilis, desde ijcuac amo queman tic-
ahuaj de amo timotatatautilisque ica por name-
juan. Huan tictajtaniliaj Dios que ma Yeju-

atzin namechmatiltij de nochi Yejuatzin qui-
monequiltia xicchihuacan tech namonemilispan.
Huan no tictajtaniliaj Dios que ma Yejuatzin
namechtayocoli de miac tataman tamachilis huan
no ma Yejuatzin namechajsicamatilti de Itaj-
toltzin ica ne chicahualis de Yecticatzin Espiritu.
10 Huan no timoteixpantijtocque inahuactzinco
Totajtzin Dios que ma Yejuatzin namechpale-
huitiu para queniu huelis xichipaucanentinemi-
can ijcon queme quinnamiqui ma xichipaucane-
mican nochi neques ten poutinemij ihuan Tote-
cotzin Cristo. Huan no ma Yejuatzin namechpale-
huitiu para que namejuan xicchiutinemican sayo
ten Yejuatzin quiyolpactia. Huan no tictajtaniliaj
Dios que ma Yejuatzin namechtiochiuto paraijcon
mochiutiyds saydé cuajcuali chihualisme campa
yesqui nantequitijtinemisque. Huan no ijcon tic-
nequij ximoyolmajxitijtiyacan tech namotacuau-
tamatilis para ijcon cachi oc nanquixmatiyasque
Totajtzin Dios.

11 Huan no timotatatautilijtocque iixpan Tota-
jtzin Dios que ma Yejuatzin namechyolchicahualti
ica ne imohuiscahuelilis para ijcon huelis nan-
quixicojtiyasque ica hueyi paquilis nochi tataman
tajyohuilis tenica nantajyohuijtocque. Pero no
ticnequij xicpixtinemican ne hueyi yolpaquilis.
12Huan no ma tictasojcamachilijtiyacan Totajtzin
Dios porin Yejuatzin techyancuicayolitij ya huan
ijcon technamiqui ticselitihue ne nemactil ten
Dios quintayocolitiu nochi itaneltocacahuan ten
nentinemij ica in tanextzin ten cualcui in Taj-
toltzin de Dios. 13 Porin Totajtzin Dios techquixtij
ya den imaco in amocuali Satanas campa ne sayo

mochiutoc chicahualis den tajtacol ten cualcui
tayohuayanilot. Huan no Yejuatzin techpanoltij
ya campa ihuelilispan de Itasojconetzin para ma
techyecantinemi in Cristo Jesus. 14 Huan Cristo
techmaquixtij cuac Yejuatzin momiquilij huan
quixtahuac totajtacoluan ne tonal cuac mimi-
lahuic iesyotzin. Ica ya nojon Totajtzin Dios tech-
tapojpoluij de nochi totajtacoluan.

Totajtzin Dios axcan moyoltalijtinemi oc to-
huan porin Cristo quixtahuac ya nochi totajta-
coluan

15 Huan Totajtzin Dios Yejuatzin amo huelis se
quitztinemis. Pero Cristo, quema, tiquitztinenque
porin Yejuatzin Dios monextico queme tagat
nican talticpac.  Huan Cristo Yejuatzin ipa
yetinemi ya huan tayecantinemi ya achtopa
que mochihuasquia nochi ten ongac axcan.
16 Huan Totajtzin Dios quichijchihuac nochi
ten ongac nican talticpac huan eluiyac ica in
chicahualis de Iconetzin, Yejuatzin in Cristo
Jests. Huan Cristo Jesus quichijchihuac nochi
ten tiquitaj huan nochi tataman ten amo
tiquitaj. Huan Cristo quichijchihuac nochi
neques ten tayecantinemij huan neques ten
taquitzquijtinemij ica ninchicahualis. = Huan
no Cristo quichijchihuac ne tayecancaejecame
ten cuali huan ten amocuali. Huan ijcon
Totajtzin Dios quichijchihuac nochi ten ongac
ica in chicahualis de Cristo para ijcon Cristo
quinyecantinemi nochi ten ongac. 17 Huan Cristo
ipa yetinemi ya achtopa que mochihuasquia
nochi ten ongac. Huan no Cristo momasoutoc

ica ichicaucahuelilis ipan nochi ten ongac.
18 Huan Cristo no Yejuatzin in tayecanque de
nochi tejuan tiitaneltocacahuan, ijcon queme
totzontecon quinyecantinemi toomiyohuan.
Huan Cristo Yejuatzin quichihualtij que ma
onca huan ma tzinpehua ne yancuicanemilis.
Huan Cristo Yejuatzin in tayecancatagat ten
moajocuic yoltoc intzalan in d&nimajme. Huan ijcon
Totajtzin quimonequiltia que Cristo Yejuatzin
ma yesqui in cachi hueyi tayecanque ipan
nochi ten ongac. 19 Huan Totajtzin Dios no
quimonequiltia que nochi inemilis de Dios ma
yeto imaco Cristo. 20 Huan Cristo ica ihuelilis
quichihuac que Totajtzin Dios ma tayecantinemi
ica nochi tagayot. Huan Cristo quichihualtij
ma quimohuiscatacamatican Dios nochi ten
ongac nican talticpac huan nochi ten ongac ne
eluiyactzinco. Huan ijcon Cristo quichiutica
ya, cuac Yejuatzin momiquilij tech in cruz
huan mimilahuic niesyotzin huan quixtahuac
totajtacoluan.

21 Huan namejuan ne achtopa nancatcaj
queme analtecocayome ten amo quixmatiaj Dios.
Huan no nanquixnamictinemiaj Totajtzin Dios
ica namotamachilis huan ica namoyalis, porin
jjcuac nannentinemiaj tech in tajtacolnemilis.
22 Huan Cristo quichihuac ma Dios moyoltalij
namohuan cuac Yejuatzin quicojcocojque
inacayao tech in cruz huan quimictijque.
Huan nochi nijin Cristo quichihuac para
huelis namechtenextis inahuactzinco Itajtzin
Dios, que namejuan amo nancuicatinemij oc
tajtacol, huan que namejuan ma amo aquen

huelis namechteluilisque oc ica tajtacol, huan
que namejuan nanyolchipauque ya. 23 Pero
monequi Xxicsentocacan Xxitacuautamatiyacan.
Huan amo ximotzinquixtican huan amo
ximoyolcuejcuepacan de ne tacuautamatilis
ten nanquipixtinemij ya. Huan amo no
ximosecocahuacan de ne Tajtoltzin de Dios ten
cualcui ne nemaquixtilis ten namechcaquiltijque
ya. Huan nijin Tajtoltzin de Dios yejua ne ten
motetapohuijtinemij intzalan nochi talticpacuani
tech nochi in senmanahuac. Huan nejua
ni Pablo huan Dios nechijitac para ma no
nitanojnotztinemi ica Itajtoltzin de Yejuatzin.

Dios quitequimactilij Pablo ma quinno-
jnotztinemi in tagayot ten amo judios

24 Huan axcan niyolpaqui masqui nitajyohuij-
toc tech in ohuijcayot ica por namejuan namo-
tacuautamatilis. Huan ica nijin tajyohuilis de
nonacayo, nicchiutinemi ijcon queme Cristo tajy-
ohuico. Huan queme tejuan tiitaneltocacahuan
de Cristo, ica ya nojon t1ta]yohu1aJ ijcon queme
Cristo tajyohuiaya. Huan ijcon tiquixtalitihue
nochi in tajyohuilis ten quipoloa Cristo huan
ten monequi quijyohuisica por itaneltocacahuan.
25 Huan Totajtzin Dios quimonequiltij nechijitac
que ma nejua nimotequitiltijtinemi ica por name-
juan de nanitaneltocacahuan de Cristo. Huan no
Totajtzin Dios nechtequimactilij ma namechpale-
huijtinemis namejuan huan no para namechyeca-
jsicatapohuis de toni quijtosnequi nijin Tajtoltzin
de Dios. 26 Huan no Dios nechtequimactilij que

nejua ma namechajsicamatiltijtiu ne ichtacata-
machilis de Dios ten motaatijtihualaya desde ne
tonalme ya cuac ayamo hualaya Cristo. Pero ax-
can Totajtzin Dios namechyolicnelij nochi name-
juan nanyolchipauque nanitaneltocacahuan de
Dios, huan namechyecajsicamatiltij de ne ichta-
catamachilis. 27 Huan Totajtzin quimonequiltij
ya de niquinmatiltis nochi in yolchipauque tanel-
tocani de queniu hueyi ne cualtziyot ten cualcui

ne ichtacatamachilis de Dios. Huan ne ichta-
catamachilis de Dios techmachtia nijin: Ma yetica

Cristo tech namoyolijtic namejuan ten amo nan-
pohuij queme judios. Huan como yetinemi Cristo
namoyolijtic ya, ijcuac6n nancajsicamatiyohue
que nanquipiatihue ihueyicualtziyo de Cristo
namejuan ten nanyetinemisque ihuantzin sen
nachipa. 28 Huan tejuan tiquinnojnotztinemij in
tagayot que nijin Cristo, Yejuatzin Totemaquixti-
jcatzin ten hual mocuepas. Huan no tiquinnej-
machtijtinemij nochi in tagayot huan no tiquin-
nextilijtinemij in tagayot que ma cajsicamatican
nijin Tajtoltzin de Dios. Huan ticnequij tiquinix-
pantilisque cada se tocniu taneltocani iixpantz-
inco Dios, pero ma cuali majsitocan ya intacuau-
tamatilis ihuan Cristo. 29 Huan yejica nijin nite-
quititinemi huan nimofuerzajuijtinemi tech nijin
tequit ica nochi nochicahualis huan huelilis ten
Cristo quichihualtijtoc ma yeto noyolijtic.

2

1Huan nicnequi xicmatican de queniu nimote-
quitilijtoc ya ica por namejuan huan no ica por
neques ten calyetocque campa Laodiceajcopaca

cuac namechnojnotztinemia ica in Tajtoltzin de
Dios. Huan no nimotequitiltijtinemi ica por
nochi neques ten ayamo nechixmati. 2 Huan nic-
nequi que nochi neques ma yolmajsitinemican
ica nintacuautamatilis. Huan no nicnequi que
yejuan ma xisennentinemican ica ne tetasojtalis
de Cristo. Huan no nicnequi que yejuan ma
cajsicamatican in Tajtoltzin de Dios para ijcon
quipixtinemisque se cualtzin yolchicahualis ten
cualcui se tapalehuilis de Dios. Huan no nicnequi
que ma quiyecajsicaixmatican Cristo, porin Cristo
Yejuatzin ne ichtacatamachilis de Totajtzin Dios
ten motaminextijtihualaya ya. 3 Huan sayo Cristo
quipixtoc imaco nochi in tamachilis huan nochi
tanemililis ten ongac, queme yesquia iricojyo de
Dios. 4Huan nochi nijin namechilijtoc axcan para
ma amo aquen namechyolcajcayahuaica tajtolme
ten say6 namechcuatapololtia san. 5> Porin masqui
amo namohuan niyetinemi, pero ipa nitanemili-
jtinemi de namejuan porin namohuan niyetinemi
de notamachilis. Ica ya nojon nimoyolpacti-
jtinemi porin majya namechitztosquia ica no-
tamachilis que namejuan nanquitacamatinemij
notamachtilis huan nanquisentocaj nantacuau-
tamatiyohue ihuan Cristo. 6 Huan namejuan
nantacuautamatque ihuan Totecotzin Cristo ne
tonal ya cuac namechcaquiltijque in Tajtoltzin de
Dios. Huan axcan nicnequi ximotachicahuilijtiy-
acan sayo ihuan Yejuatzin porin nanmajsitine-
mij ihuan Cristo Jesus. 7 Huan nochi namone-
milispan ma hualeuto itech Cristo, ijcon queme
se cuoutactzon monaluayocui huejcatan. Huan
no namonemilispan ma tzineutoc itech Cristo,

ijcon queme in tepamit tzinijcatoc tech se cuali

tatzinehualoni. Huan namotacuautamatilis ma
mohueyiltijtiu ijcon queme tamechnextilijque ya

para ma amo aquen huelis namechyololinis de
namotacuautamatilis. Huan no nachipa xictaso-
camachilijtinemican Totajtzin Dios ica por iteic-
nelilis.

Nican tajtoa de ne yancuic nemilis ten Cristo
techmactilijtoc

8 Ximoyecpiacan tech  namotamachilis.
Huan cuali <xiquitacan ma amo aquen
namechcajcayahua ica tamachilis ten amo
teyi namechyolmajxitis. = Huan no ma amo
aquen namechcajcayahuas ica ne tajtoltehuilis
ten amo teyi ica namechpalehuis. Porin ne
tacajcayahuani amo motachicahuilijtinemij tech
Cristo. Ta, yejuan moyolchicautinemij sayo6 tech
miac tataman taneltocalis den huejcaucayome

huan tech miac tataman tamachilisme ten axcan
quiyolnemilijtinemij in amocuali ejecame ten

tayecantinemij nonohuiyan.

9 Huan nochi inemilis de Totajtzin Dios mon-
extijtinemi imaco Cristo. 10 Huan namejuan
no nanquipixtinemicoj ya nochi nojén inemilis
de Totajtzin Dios porin namejuan nanpoutine-
mij ihuan Cristo. Huan Cristo quinyecantinemi
nochi in ejecame tayecanani ten ongac. 11 Huan
queme nanpoutinemij ihuan Cristo, ica ya nojon
Cristo namechnescayotij tech namotalnamiquilis.
Pero Yejuatzin amo namechtalilij ne nescayotzin
tech namonacayo ica imahuan. Ta, Cristo Jesus
namechajchihuiljj in chicahualis de namosoltic-
talnamiquilis para ijcon ma amo taquitzquitinemi

icane chicahualis de namosoltictalnamiquilis. Ica
ya nojon Cristo namechquixtilij ne chicahualis de
tajtacol.

12 Huan tech ne tonal cuac namechahuijque,
ijjcuacon in Yecticatzin Espiritu namechteaxcatilij
ihuan Cristo. Huan queme nanpoutinemij ya
ihuan Cristo, ica ya nojon cuac Yejuatzin quitalpa-
chojque, ijcuacon Dios namechpohua que name-
juan no namechtalpachojque ihuan Cristo. Huan
no cuac Yejuatzin panquisac yoltoc intzalan in
dnimajme, ijcuacon iixpantzinco Dios namejuan no
nanpanquisque nanyoltocque ihuan Cristo. Huan
nochi nijin mochihuac porin nantacuautamatque
tech ne huelilis de Dios ten Yejuatzin quitenextij
senteixteno cuac Yejuatzin quipanquixtij Iconet-
zinyoltocintzalan in dnimajme. 13 Huan namejuan
ne tonalme ya nanyolmictinemiaj ica namotajta-
coluan porin Cristo ayamo namechcuetahuiltilij
in chicahualis ne namosoltictalnamiquilis. Pero
axcan Totajtzin Dios namechtapojpoluij ya nochi
namotajtacoluan. Huan no Dios namechaxcatilij
ya ne yancuic nemilis, ijcon queme Dios quiax-
catilij Cristo se yancuic nemilis cuac Yejuatzin
panquisac yoltoc intzalan in animajme.

14 Huan ica por totajtacoluan Totajtzin Dios
quipia de techixcomacas. Huan in tanahuatilme
de Dios techtelchihuayaj porin amo tiquintaca-
matijque. Pero Totajtzin Dios quipojpoloj ya
nochi nojon taixcomacalis huan tatelchihualis
ten topan huetzisquia. Huan nochi nijin mo-
tamichihuaco tech ne tonal cuac quicuoupampi-
lojque Cristo, porin ne tatelchihualis quijyohuij
ya Cristo. 15 Huan cuac Cristo momiquilij tech

in cruz, ijcuacon Yejuatzin quintamitanilij ya
nochi amocuali ejecame tayecananime. Huan no
Cristo quintamiquixtilij ya nochi ninchicahualis
de nochi ne hueyi chihuanime den amocuali Sa-
tands. Huan no Cristo quintamipinautij nojon-
ques tayecanani den amocuali Satands. Huan no
Cristo quintamitanilij hasta quintitilatztinemic
nojon amocuali chihuanime queme presos. Huan
ijcOn quichiutica Cristo inixpan in tayecanani eje-
came tech ne eluiyac huan talticpac.

Ma timoyolpactijtinemican porin ticyolnemili-
jtinemij sayo ica ne tamachilis ten hualeutoc tech
eluiyactzinco

16 Huan no namechilia, nocnihuan, que
amo xicchihuacan cuenta tacadn acsame judios
namechtejteneutinemij ica por ne tacualis tenica
namejuan nanquimajsehuaj oso nantayij. Huan
amo no Xxiquincaquilican como sequin judios
namechixcomacaj porinamo nantaluichiutinemij
queme yejuan 0so porin amo nanquichihuaj iluit
cuac ne metzti momajxitij ya oso porin amo
nanmosehuiaj tech sequi iluitonalme. 17 Porin
nochi nijin tataman iluitonalme den judios
technextilijtihualayaj que Cristo hualasquia.
Pero queme Cristo huala ya, ica ya nojon amo
monequi ne tanextililis ten in iluitonalme
quinequi technextilisque. 1 Huan ne tamachtiani
tacajcayahuani mopoutinemij que semi amo
huejueyi chihuanime, pero de tacajcayahualis
san. Huan no quinmohuistilijtinemij ne ejecame
angeles. Xiquitacan que amo ximotecahuilican
que neques tamachtiani ma amo namechquixtilis

ne namopremio ten nanquiselisque ica por
namonemilispan. Porin ne tacajcayahuani
motachicahuilijtinemij tech in tamachilis ten
yejuan tajtachiaj cuac majya nintacochitalis
cualcui. Ica ya nojon yejuan mohueyimatij ica ne
inmohueyinecayo huan momohuiscapohuaj ica

ne nintamachilis de yejuan san ten mijmiquiloyot
san.

19 Huan ne tamachtiani tacajcayahuani
mosecocahuaj de Cristo. Huan say0 Cristo quipia
huelilis para quinchicahualtia itaneltocacahuan
ijcon queme totzontecon quinyecana huan
quiniscaltia toomiyohuan. Huan ijcon
tejuan tonacayo cuali sajsaliutoc ica por
toomiyohuan para huelis moiscaltis huan
momajxitis nochi tonacayo. No ijcon Cristo
quichiutinemi tohuan. Huan Yejuatzin
techmajmaxitijtiu  huan techchicahualtijtiu
nochi tejuan tiitaneltocacahuan para ma
tipohuiquij sansé san ijcon queme Totajtzin
quimonequiltia. 20 Huan namotalnamiquilis
ten cualcui tajtacol, yejua ne Dios quipohua
miquic ya cuac Cristo momiquilij. Ica ya nojon
namejuan ximajchihuilican de nochi tataman
tamachilis tenica moyecantinemij in tayecanani
ten amo cualime. Huan amo Xinentinemican oc
queme yesquia nanpoutinemisquiaj oc ihuan in
talticpacuani ten amo taneltocani. Huan amo
no ximotecahuilican ma namechyecana nojon
tamachilisme tenica moyecanaj in talticpacuani
ten amo taneltocani. 21 Huan ne talticpacuani
quinemilijtinemij ijcuin: Ma amo Xicmatocacan
ne tensa, huan amo xicuacan ne taman tacualis,

huan nion no ximaquitzquican ica ne tamachilis.

Huan vyejuan ijcon quichiutinemij porin
quiyolnemiliaj que xa cachi oc Dios
quinmadquixtis de nintajtacoluan. 22 Huan nochi
nojon tanahuatilme tajtoaj den tamachilis huan
den tacualis huan de manamicme ten sayod
ixpolihuitij san. Huan nojon tanahuatilme
huan tanextililisme sayé hualeutoc ten tagat
san. 23 Huan nochi nojon tanahuatilme ixnesij
que majya cuicaj hueyi tamachilis. Pero ne
tanahuatilme tenahuatiliaj ma se motemacti tech
nintaneltocalis; huan ma mopohuacan queme
yesquia amo teyi chihuanime; huan no ma se
motatzacuilti ica nejmach de ne inacayo. Pero
nochi nojon tanahuatilme amo teyi tepalehuiaj
para quitamatilis ne chicahualis ten cuica
totalnamiquilis den soltic.

3

1 Huan Totajtzin Dios namechpohua que
namejuan nanpanquisque ya nanyoltocque
ihuan Cristo intzalan in &nimajme. Ica ya
nojon monequi ximoaxcatilijtiyacan huan
Xiquintacamatican in tamachilisme ten hualeutoc
ne eluiyactzinco campa Totecotzin Cristo
yetinemi iyecmacopaca Itajtzin Dios campa
ichicahualispan. 2 Xiquitztiyacan huan xicne-
milijtiyacan ica ne tamachilisme ten hualeutoc
ne eluiyactzinco. Huan amo xiquintacamatican
ne tamachilisme ten poutinemij nican talticpac
san. 3 Porin namejuan Dios namechpohua que
nanmomiquilijque ya ihuan Cristo, quijtosnequi
namosoltictalnamiquilis ten cualcui tajtacol,

yejua ne miquet ya. Ica ya nojon axcan
namonemilis sen majsitinemi ihuan ne inemilis
de Cristo, huan no ijcon namonemilis sen
majsitinemi ihuan inemilis de Totajtzin Dios.
4 Huan ne inemilis de Cristo monextijtinemi
totech porin Yejuatzin techmacatoc inemilistzin.
Huan cuac Cristo monextiquiu, ijcuacon
namejuan nanixnesiquihue ihuan Yejuatzin huan
ijcon Cristo namechmactilitiu icualtziyo.

Nican tajtoa de ne totajtacolnemilis ten ticsec-
ocauque ya huan ne tochipaucanemilis ten eutoc
itech Cristo

> Huan queme nanquipiatihue nochi
nijin cualtzin tatiochihualis, ica ya nojon
namejuan xictajtamitiyacan ya ma miqui ya
nochi namosoltictalnamiquilis ten poutinemi
nican talticpac. Quijtosnequi xictajtamican
nijinques tataman chihualisme: Ma amo
xiahuilnentinemican ihuan ocsequin sihuame
0s0 taca ten amo namohuan pohuij queme

namicuani. ~ Huan no_ amo Xitanemilican
ica tamachilisme ten cualcui tajtacol. Huan

amo Ximotemactican ma namechyecana ne
tanejnequilis ten say0 mijmiquiloyot san.
Huan amo xictacamatican ne tamachilisme
ten momoyautoc ya ica tajtacol. Huan amo
Xicnejnectinemican ten teaxca san, porin
ne chihualis quinejnehuilia queme cuac se
quinmohuistilia tiopantatadiosme. 6 Huan
queme in talticpacuani quichiutinemij nochi
nijin tataman tajtacolme, ica ya nojon ne hueyi
tatzacuiltilis de Dios hualajtoc ica cualanyot
inpan yejuan porin amo quitacamatinemij



COLOSENSES 3:7 XV COLOSENSES 3:11

Dios. 7 Huan nochi nijin tajtacolme namejuan
nanquichiutihualayaj tech namonemilis ten
panoc ya.

8 Pero axcan nicnequi que cachi oc xicyecahua-
can ya nochi nijin tajtacolme queme nijinques: Ne
tahuelot huan ne cualanyot. Huan amo xicchiu-
tinemican ne pitzotic chihualis ten texocolia san.
Huan amo xitahuijuicaltijtinemican huan amo no
Xitamohuispolojtinemican. Huan ma amo quisa
oc namoteno ne tataman tajtolme ten cualcui taj-
tacol. 9 Huan amo no xixolopijtijtinemican oc
se huan ocsé, porin namejuan nanmoajchihuili-
jque ya ne soltic namotalnamiquilis ten cualcui
tajtacol. Huan no nanmoajchihuilijque ya nochi
ne tachihualisme ten hualeutoc ya tech namotal-
namiquilis de tajtacol ten nanquichiutihualayaj
ya.

10 Huan axcan nanmoyancuicataquentijque
ya ica ne chipahuac talnamiquilis de Totajtzin
Dios. Huan mosta mosta Yejuatzin techyectalitiu
huan techcualnextijtiu hasta titamatitihue
queme Cristo ichipaucanemilis huan no hasta
tiyecajsicaixmatitihue Cristo. 11 Huan ijcon
inahuactzinco Totecotzin Cristo, Yejuatzin amo
quichihua cuenta cox se tagat yesqui griego
0s0 taca judio. Huan Yejuatzin amo no quitilia
cox In tagat quinescayotijque tech inacayo
0s0 amo quinescayotijque. @ Huan Dios amo
no quihueyipohua como amo se taixmatinemi
0so0 poutinemi campa pueblo escita campa
nochi tamatinemij. Huan Yejuatzin amo no
quichihua cuenta cox in tagat yesqui taquehual
tanamac o0so ten amo tanamac. Ta, nochi

tejuan tiitaneltocacahuan de Cristo, masqui
miac tataman timohuicaj. Huan Yejuatzin ne
techyecantinemi, porin Cristo yetinemi tech
tonemilispan de cada se tiitaneltocacahuan.
12 Huan Totajtzin Dios namechyoltasojtac huan
namechijitac para ihuantzin Xipoutinemican
huan no namechyolchipahuac. Ica ya nojon
xXimoyancuicatalilican ne teicnelilis huan ne
tetasojtalis. Huan amo no ximohueyinectine-
mican. Ta, xXicpixtiyacan ne yolyemanilis huan
no xiquijyohuican nochi tataman ohuijcayot.
13 Huan no ximoijyohuilijtiyacan se huan ocsé
in tataman de namotamachilisuan. Huan no
ximotapojpoluijtiyacan se huan ocsé, ijcon
queme cuac se acsd quiyolxocolia. Huan
ijjcon queme Cristo namechtapojpoluij vya,
namejuan no ximotapojpoluijtiyacan se huan
0Csé. 14 Huan no ocsepa namechilia que
xXimotaquentican ica ne tetasojtalis cachi oc.
Porin ne tetasojtalis techsepanpohualtia se huan
ocsé. Huan no ne tetasojtalis techyolmajxitia
para ma amo timoyolcualanuican. 15 Huan
Cristo Jesus ma Yejuatzin namechyolyecantiu
ica ne iyolsehuilis. Ica ya nojon Dios namechijitac
huan namechnotzac para nansenpoutinemisque

sansé san ihuan Cristo. Huan no namechilia
xictasojcamachilijtiyacan Totajtzin Dios.

16 Huan in Tajtoltzin de Cristo, yejua ne ma cachi
oc ma namechyolquemilolti. Huan ximomachti-
jtiyacan se huan ocsé huan no ximoyolmajxitijtiy-
acanse huanocséicane chipahuactamachilisden
Tajtoltzin de Dios. Huan xicantarocan ca salmos
huan ca himnos huan ca ne cantos ten namech-



COLOSENSES 3:17 xvii COLOSENSES 3:22

machtijtinemiin Yecticatzin Espiritu. Huan ma tic-
tasojcamachilijtiyacan Totajtzin Dios ica ne teta-
sojtalis ten hualeutoc tech namotalnamiquilis.
17 Huan nochi ten nanquichiutinemisque, huan
nochi ten yesqui nanquijtojtinemisque, nochi
nijin xicchihuacan say¢ ica ne chicahualis den
tocaytzin de Totecotzin Jesus. Huan no xictasoj-
camachilijtiyacan Totajtzin Dios ica por ne chic-
ahualis de Cristo.

Nican tajtoa de tejuan ten tipohuij ihuan Cristo
ma titatacamatinemican _
Huan namejuan nantesihuahuan den

nantaneltocani, monequi  ximotecahuilican
ma namechyecanacan namoyoquichuan.
Huan nochi nijin quimonequiltia Totecotzin
Cristo, porin namejuan nantacuautamatinemij
ihuantzin. 19 Huan namejuan, nantey-
oquichuan den nantaneltocani, = monequi
Xiquintasojtatiyacan = namosihuahuan huan
Xiquinmohuiscanojnotzacan huan amo
xiquinyolxocolican. 20 Huan namejuan,
nanteconehuan de nantaneltocani, monequi
Xiquintacamatinemican namoteiscaltijcahuan
tech nochi namonemilispan porin ica
nijin namotatacamatilis nanquiyolpactiaj

Totecotzin Cristo. 21 Huan namejuan
nantetatme den nantaneltocani, monequi amo
xiquincualancacalaquican namoconehuan

cuac nanquinequij nanquinmejmelahuasque,
para ma yejuan ma amo moyolajsican de

namotamachtilis.
Huan namejuan nantaquehualme ten

tanamacme, monequi Xiquintacamatinemican

namopatrones de nican talticpac. Huan amo sayo
xXimotequitiltican cuac yejuan namechitztocque
para ijcon cachi oc nanquinyolpactiaj. Ta,
cachi cuali namechilia <Xiquintequitilican
namopatrones ica nochi namotalnamiquilis.
Huan ijcon xicchihuacan porin namejuan
nanquimohuistilijtinemij Totajtzin Dios.

23 Nochi ten yesqui tequit nanquichihuasque,
namechiliaj que xicchihuacan ica nejmach
huan ica yolpaquilis, ijcon queme nanquite-
quitilijtosquiaj Totecotzin Jesus. = Huan amo
Xitequitican say0 para nanquinyolpactisque
namopatrones de nican talticpac san. 24 Huan
namejuan cuali nanquimatinemij ya que in
Totecotzin Cristo, Yejuatzin namechtayocolis
se nemactil, yejua ne namoxolal de Cristo.
Huan ijcon mochihuaquiu porin namejuan
nanquitequitilijtinemij Cristo nican talticpac.
Huan Cristo Jesus Yejuatzin de melau namoyec
Tecotzin. 25 Huan no Xicmatican que aquen
quichiutinemis say6 ten amocuali chihualis nican
talticpac, yejua ne Dios quixtahuilis ijcon queme
quichiutinemia tajtacol. Porin Totajtzin Dios
amo quinchichicotasojta in talticpacuani. Ica
ya nojon Yejuatzin quinixcomacas in amocuali

chihuanime masqui yejuan huejueyi chihuanime
0S0 amo.

4

1Huan namejuan nanpatrones ten nantanelto-
cani, monequi amo xXiquincajcayahuacan namo-
taquehualuan. Ta, namechilia Xiquintequitiltican
ca sansé san tamelahuac tamachilis san. Huan

ijcon xicchihuacan namejuan nanpatrones porin
cuali nanquimatocque ya que nanquipixtinemij
nepa eluiyactzinco se yec Tecotzin, huan Yeju-

atzin in Cristo. _ o
2Nachipa xicsentocacan ximofuerzajuijtiyacan

cuac nanmotatatautiliaj ihuan Cristo.  Huan
amo ximoyolcuecuepacan tech namotatatautilis.
Ta, xiixpetantocan huan ximotachilican cachi
huan no ximotasojcamachilijtiyacan ihuan Dios.
3 Huan namechilia ximoteixpantican inahuactz-
inco Totajtzin Dios ica por tejuan para ma Yeju-
atzin techtatapohuilis campa huelis titenextil-
isque Itajtoltzin. Huan ijcon huelis niquinmatiltis
in tagayot ne ichtacatamachilisme de Dios de que
axcan Cristo cuali huelisnamechmaquixtis name-
juan ten amo nanjudios. Huan nican nechtza-
cuacque ya queme preso porin nitanojnotztine-
mic ica in Tajtoltzin de Dios. 4 Huan no ximo-
tatatautilican ihuan Dios ica por nejua para huelis
cachi oc niquinyecmejmelahuilis in tagayot den
Tajtoltzin de Cristo, ijcon queme monequi ma nic-

chihua. o _ . .
5 Huan xichipaucanemican ica ne cuali

tamachilis ihuan neques ten amo taneltocani
de Cristo. Huan Xictatequiutijtiu in tonalme ca
cuali para xitanojnotztinemi ica in Tajtoltzin

de Dios. 6 Huan namotajtolis nachipa
ma monextijtiu ica ne iteicnelilis, huan
amo aquen Xxiquinyolxocolijtiyacan. Huan

ijcon nanquimatiyasque de queniu huelis
nanquinanquilijtiyasque cada se tagat ten
quinequi momachtisque de Cristo.

Nican Pablo quintajpaloa miac taneltocani



COLOSENSES 4:7 XX COLOSENSES 4:12

7Huan Tiquico yejua in totasojicnitzin huan se
tacuautamatcatequitique huan no totequiticaic-
niu tech in tequit de Totecotzin Cristo. Huan
ne Tiquico namechtapohuiti de nejua. Huan
yejua no namechmatiltiti de nochi notequihuan
ten nicchiutinemi nican. 8 Huan nijin Tiquico
namechontitanilij ya para namechtapohuis de
queniu tiyetocque huan de toni ticchiutinemij.
Huan ijcon Tiquico cachi oc namechyolsehuis.
9 Huan Tiquico yohui ihuan Onésimo namechi-
tatij. Huan ne Onésimo totasojicnitzin huan se
tacuautamatcaicniu taneltocacque ten no pou-
tinemi namochancopaca. Huan nijin ome nochi
namechmatiltitij de toni mochiutoc nican Roma.

10 Huan nijin Aristarco no nican nohuan tzac-
toc queme preso, huan yejua namechontajpaloa.
Huan in Marcos yejua in iprimojicniu de Bern-
abé, yejua ne no namechontajpaloa ya. Huan
ipa namechontapohuijca ya de nochi ne Marcos.
Huan cuac yejua namechcalpanoti, ijcuacon xic-
selican ca tetasojtalis. 11 Huan no namechontaj-
paloa ne tocniu ten monotza Jesus ten cojpacato-
caytiaj Justo. Huan de nochi in judios ten tanelto-
cani de Cristo sayo0 nijinques nechpalehuijtinemij
nican. Huan sayd yejuan tequititinemij nohuan
para titanojnotztinemij de queniu Totajtzin Dios
quinyolyecantinemi itaneltocacahuan ica ichic-
ahualis. Huan nochi nijinques notequiticaicni-
huan nechyolsehuijtinemij.

12 Huan no namechontajpaloa ne tocniu
Epafras, yejua no se tequitique de Cristo Jesus
huan yejua poutinemi namochancopaca. Huan
Epafras nachipa motatatautilijtoc ihuan Dios

ica por namejuan, hasta motajyohuiltijtinemi,
para ma xiyecyetocan tech namotacuautamatilis
huan para ma xiyolmajsitocan huan para
ma amo teyi namechpolo oc ten nochi ten
Dios quimonequiltia que Xicpixtinemican.
13 Porin nejua cuali niquitztinemi de queniu
Epafras moyolcuejmolojtinemij por namejuan.
Huan yejua no yoltanemilijtinemij ica por
neques taneltocani ten calyetocque campa
Laodiceajcopaca huan campa Hierapoliscopaca.
14 Huan in Lucas, in totasojtepatijcau, yejua no
namechontajpaloa. Huan no namechontajpaloa

in tocniu Demas. ) o
15 Huan nicnequi que no namejuan xiquinta-

jpalocan in tocnihuan taneltocani ten yetocque
ne Laodiceajcopaca. Huan no Xxictajpalocan

in tocniu sihuat ten monotza Ninfas. Huan
Xiquintajpalocan nochi in taneltocani ten mosen-

tiliaj ompa ichan para quimohuistilisque Tota-
jtzin Dios. 16 Huan namejuan cuac nanquita-
mileerosque ya nijin noamatajcuilol, ijcuacon
Xiquintitanilican nijin amatzin hasta in tanelto-
cani ten yetocque Laodiceajcopaca. Huan no
cualixicleerocan namejuan ne amat ten nictitanic
ompa. 17Huan xiquilican in tocniu Arquipo ijcuin:
“Tejua Arquipo, nimitznejmachtia xicchihuati ica
ne]mach nojon tequit ten Totecotzin mitzmactilij
ya”.

18 Huan nejua in Pablo niquijcuiloa ica nomay
nijin ne tajpalolis. Xiquelnamictiyacan que nejua
nechtzacuacque ya queme preso. Huan ma Dios
namechyolicnelijtiu. Amén.

